
ARESOKO UDALBATZAREN OHIKO 
BILKURA

Areson,  2015ko azaroaren  4ean,  arratsaldeko  20:00etan  eta  Aresoko udal  aretoan,
ohiko Udaleko plenoa biltzen da,aurretik Ur Alguero Chivite Alkate Jaunak deituta,
eta  ondoren  adierazten  diren  zinegotziak  bertaratuak  izan  direlarik   ohiko  bilkura
burutzeko.

Organua : Batzarra
Deialdia: lehenengoa
Eguna:  2015/11/04
Ordua: 20:00
Lekua: Udalaren Batzar Aretoa

BERTARATUTAKO ZINEGOTZIAK

Ur Alguero Chivite
Mª Asunción Arratibel Onsalo
Mikel Baraibar Garmendia 
Eden Alguero Chivite
Jon Gurrutxaga Etxeberria
Javi Belaunzaran Mariezcurrena
Xabier Domingo Zubillaga Uranga 

BERTARATU EZ DIRENAK 

IDAZKARIA

Ione Miren Lazkoz Maiza

GAI ORDENA:

1.- Aurreko aktaren onarpena.

2.- Axusta parajeko baso enkantearen behin betiko esleipena.

3.-Desgaitasuna duten pertsonei aparkatzeko txartelak emateko inguruko ordenantza

aldaketaren hasierako onespena.

4.- 5.000,00 eurotik beherako fakturetan faktura elektronikoa aurkeztu beharretik 
salbuesteari buruzko udal ordenantzaren hasierako onespena. 

5.-Palzaola Partzuergoaren mailegua berfidantzateko onespena.

6.- Aresoko Merkuzelai parajeko landaketak egiteko proiektuaren onespena.

7. Mozioak: “Emakume eta neskatilen kontrako indarkeria guztien aurka”

8.- Alkate Ebazpenen berrespena.

9.- Eskaera  eta galderak.

Esan-eginak eta erabakiak

Alkate jaunak bilera hasi eta berau publikoa izendatua, arratsaldeko 20:10 direnean,

Udal  Idazkariak  frogaturik  sesioa  hasia  izateko,beharrezkoa  den  bertaratutakoen

quoruma nahikoa dela,gai zerrendan  jasoak dauden puntuak ezagutzeari ekiten zaio.

1.-Aurreko batzarretako akta.

Aurreko  batzarreko  akta  alkatearengatik  irakurria  da  eta   bertaratutako  zinegotzi

guztien adostasunez, Aresoko udal batzak ERABAKI DU:

1.1.- 2015ko irailaren 24ko ohiko batzarreko akta  onartzea.

2.-   Axusta parajeko baso enkantearen behin betiko esleipena.

Aresoko  udaleko  alkateak  Axusta  parajeko  baso  ustiapenaren  salmentaren  nondik

norakoak azaltzen ditu.

Epe  barruan  eta  eskatutako  baldintzetan  eskaintza  ekonomiko  bakarra  egin  dela

azaltzen du, Explotaciones Forestales Zubillaga Saralegui S.L enpresak egin duela eta

47.124 euro eskaini dituela. 

Sexteatzeko  epea  urriaren  19a  eguerdiko  ordubiak  arte  irekita  egon  zen  eta  epe

barruan ez zen sexteorik egin. Ondorioz behin behinean esleiduna gertatutako enpresa

behin betian esleiduna bihurtzen da baina horretarako eskuduna den organuak behin

betiko esleipena egin beharra daukala azaltzen du.

          

Azalpenaren ondoren, aho batez, Aresoko udal batzak ERABAKI DU:

2.1.- Axusta parajeko egur lotea EXPLOTACIONES FORESTALES ZUBILLAGA
SARALEGUI S.L enpresari esleitzea.

2.2.-  Interesatuari  jakinaraztea  bere  ezagutzarako  eta  behar  den  tokian  ondorio
egokiak izan ditzan.

2.3.-  Aresoko  Alkatea  ahalordetzea  salerosketa  kontratua  sinatu  eta  behar  diren
izapidetzeak egiteko.

3.-  Desgaitasuna  duten  pertsonei  aparkatzeko  txartelak  emateko  inguruko

ordenantza aldaketaren hasierako onespena. 

Alkateak  azaltzen  du  Areson  egon  badagoela  elbarritasuna  duten  pertsonei

aparkatzeko  txartela  emateko  ordenantza,  baina  Europako  zuzendaritzei  jarraituz

ordenantza berria onartu beharra dagoela.

Ordenantza  bere  osotasunean  irakurria  izaten  da  eta  behin  espedientea  aztertuta,

zinegotzi guztien adostasunez, Aresoko udal batzak ERABAKI DU:

3.1.-  Desgaitasuna  duten  pertsonei  aparkatzeko  txartelak  ematea  arautzen  duen
ordenantza hasiera batean onartzea.

3.2.- Ematen den txartelaren balio epea lau urteetakoa izatea.

3.3.-  Toki  Administrazioari  buruzko  uztailaren  2ko  6/1990  Foru  Legearen  325.
artikuluan  xedatuari  jarraikiz,  dagokion  espedientea  jendaurrean  egonen  da,  Udal
Idazkaritzan, 30 egunean, erabaki hau Nafarroako Aldizkari Ofizialean argitaratu eta
biharamunetik aitzina, bizilagunek eta interesa dutenek aztertu eta bidezko iruditzen
zaizkien alegazioak aurkez ditzaten.

4.-  .-  5.000,00  eurotik  beherako  fakturetan  faktura  elektronikoa  aurkeztu

beharretik salbuesteari buruzko udal ordenantzaren hasierako onespena.     .

Zinegotzi guztien adostasunez, Aresoko udal batzak ERABAKI DU:

Lehena.–Hasiera batean onestea 5.000,00 eurotik beherako fakturetan faktura 
elektronikoa aurkeztu beharretik salbuesteari buruzko udal ordenantza.
Artikulu  bakarra.–Sektore  publikoan  faktura  elektronikoa  bultzatu  eta  fakturen
kontabilitate  erregistroa  sortzeari  buruzko  abenduaren  27ko  25/2013  Legearen  4.
artikuluan  aurreikusia  erabiliz,  Aresoko  Udalak  faktura  elektronikoa  aurkeztu
beharretik salbuetsi ditu 5.000,00 euro arteko fakturak dituzten hornitzaileak.

Bigarrena.–Iragarkia Nafarroako Aldizkari Ofizialean eta iragarki oholean argitaratu
ondoan, espedientea jendaurrean egonen da hogeita hamar egun baliodunean, erabaki
hau Nafarroako Aldizkari Ofizialean argitaratu eta biharamunetik hasita, interesdunek
espedientea azter dezaten eta erreklamazio, kexa edo oharrak aurkez ditzaten.

Hirugarrena.–Jendaurrean egoteko epea iraganik inork erreklamaziorik,  kexarik edo
oharrik aurkeztu ez badu, hasiera batean onesteko erabakia behin betikoa bilakatuko
da, eta behin betiko testua Nafarroako Aldizkari Ofizialean argitaratuko da.

Hori guztia  Nafarroako Toki Administrazioari  buruzko uztailaren 2ko 6/1990 Foru
Legearen 325. artikuluan xedatutakoari jarraituz.”

5.- Plazaola Partzuergoaren mailegua berfidantzateko onespena.

Plazaola partzuergoan Aresoko udaleko ordezkaria  den Eden Alguerok azaltzen du
azken egunetan  Plazaolako  Partzuergoko lehendakariarengandik  hainbat  email  jaso
izan dituela  Plazaola Partzuergoko diruzaintzako mailegu baten inguruan.
Plazaolako  Partzuegoak,  2014ko  urriaren  16an  hartutako  erabaki  baten  baitan,
likidezia faltari aurre egiteko mailegua eskatzea erabaki zuen, 30.000 euroko mailegu
bat  Rural  Kutxarekin  hitzartu  zuen.  Hitzez  hitz  honakoa da  2014ko urriaren  16an
egindako batzarreko akatan jasotzen den informazioa.
“Honakoa mailegua eskatu behar izana: Turismo Departamentuan justifikatu
beharreko faktura guztien ordainketak egiteko beharrak eragin du mailegu bat
eskatzea. Aurreikusitako dirulaguntzen arabera izandako sarreren eta gastuen taula
banatu da. Bertan ikusten da egungo maileguaren ( 30.000,00 €) beharra 39.000,00
euroko sarrerak beteko duela. Rural Kutxaren eskaintza da egokiena, interesa
%3,75ekoa delako. Mailegua Rural Kutxan eskatzea adostu da.
Dena den, abendua arte aurreikusten diren gastuak aintzat hartuko dira, eta 2015.
urteko kuotaren erdia aurten jasotzea proposatuko da, dirulaguntzen sarrerak 2015.
urte arte atzeratu daitezkeelako. Bestalde, Imozko Udalaren mailegu bat ( 30.000,00
eurokoa) dagoela gogorarazten zaie bertaratutakoei. Hori ere, lehen bai lehen, itzuli
beharra dago.”

Mailegu hau berfinantzatu beharra dago eta horretarako Partzuergoko lehendakariak
Rural Kutxarekin beste mailegu bat eskatzea negoziatu du honako baldintzak dituena:

Modalitatea: Diruzaintzako mailegua.

Zenbatekoa: 30.000 €

Epea: 5 urte = 60 hilabete

Amortizazioa:  Hilerokoa

Interesen likidazioa: Hilerokoa

Interes tasa: Euriborra + % 2,75

Irekitze komisioa:   % 0,50

Kitapen komisioa:   % 0.

Bermea:  6 udaletxeengatiko abal     
               mankomunatua.

Eskaintzaren baliotasuna:  20 egun.

Maileguaren berme emaileak partzuergoan diren sei udalak direla adierazten da baina 
ez dena zehazten zera da, udal bakoitza zein zatiren berme emailea den eta nahiz eta 
informazio hau lehendakariari behin eta berriz eskatu izan zaion, ez da argibiderik 
jaso.

Guzti hau azatertuta eta ikusirik informazioa falta dela, zinegotzi guztien adostasunez,

Aresoko udal batzak ERABAKI DU:

5.1.- Plazaola Partzuergoak Rural Kutxarekin adostu duen 30.000 euroko maileguaren

berme  emaile  amankomunatua  izatea  baldin  eta  Aresoko  udalak  bakarrik  berari

dagokion zati proportzionalaren berme emailea baldin bada.

5.2.- Plazaola Partzuergoari erabaki honen berri ematea. 

6.-  Aresoko Merkuzelai parajeko landaketak egiteko proiektuaren onespena.

Ur  Alguerok,  Aresoko  Alkateak,  Merkuzelai  parajean  egin  beharreko  landaketa

proiektuaren berri ematen du.

Proiektua bere osotasunean irakurria izaten da eta basoaz arduratzen den zinegotziak

ere, Jon Gurrutxagak, hainbat argibide ematen ditu.

Proeiktua aztertuta,  zinegotzi  guztien adostasunez,  Aresoko udal batzak ERABAKI

DU:

6.1.- Merkuzelai parajeko landaketak egiteko proiektua onartzea.

6.2.- Baso ustiapen departamentuari erabaki honen berri ematea bere ezagutzarako eta

behar den tokian ondorio egokiak sor ditzan.

7.   Mozioak:   “Emakume eta neskatilen kontrako indarkeria guztien aurka”

2015EKO A25 MANIFESTUA
“Emakume eta neskatilen kontrako indarkeria guztien aurka”

Aurrera  egitea  berdintasunaren  aldera  da  genero-indarkeria  prebenitzeko  eta
desagerrarazteko modurik onena. 

Emakumeen eta neskatilen aurkako abusuak eta jazarpenak giza eskubideen urratze
larri  bat  dira,  bai  eta  gizonen  eta  emakumeen  arteko  desberdintasun  sozialen
adierazpiderik  bortitzena  ere. Beraz,  egiturazko  arazo  bat  da,  pertsonek  beren
generoaren  arabera  dituzten  botere-egoerei  zuzenki  lotutakoa.  Gizonezkoek
gizartean  eta  imajinario  kolektiboan  duten  posizio  nagusiaren  abusu  bat  da
indarkeria,  eta,  neurri  horretan,  emakumezkoen  diskriminazioa  iraunarazteko
adierazpen eta tresna ere bada aldi berean.

Horren ondorioz, pertsona guztien arteko berdintasun erreal eta eraginkorraren alde
egitea da indarkeria sexistaren arrazoiei benetan aurre egiteko modu bakarra.

Emakumeen  aurkako  indarkeriaren  arazo  sozialak  dimentsio  anitz  dituenez,
egiturazko  ikuspegi  baten  testuinguruan  kokatzeaz  gainera,  erantzun  orokor  bat
eman  beharra  dago.  Ez  da  nahikoa  diskriminazio  agerikoenak  desagerraraztera
bideratutako jarduketak egitea; aldiz, bi jarduketa-esparru handi integratu behar dira
modu harmoniatsuan: prebentzioa eta erakundeen arreta.

6



1995etik,  terrorismo  matxistak  1.378 emakume  erail  ditu.  Aurten,  orain  arte,
46emakume erail dituzte zenbait gizonezkok. Emakumezkoek eta adingabeek forma
askotan jasaten dute indarkeria patriarkala, eta icebergaren punta besterik ez da hori.

Mugimendu  feministak  salatu  bezala,  azken  urteotan  murrizketa  sistematikoak
pairatu  ditugu  hainbat  arlotan,  hala  nola  baliabide  publiko  orokorretan,  sexu-
eskubideetan  eta  ugaltze-eskubideetan,  16  eta  17  urte  bitarteko  adingabeen
haurdunaldiaren etete boluntarioan, bai eta indarkeria matxisten aurkako baliabide
espezializatuetan ere. Pertsona bakoitzari deia egiteko unea da, erakunde bakoitzari,
alderdi politiko bakoitzari, gobernu bakoitzari, basakeria horren konplize ez izateko
eta erakundeen erantzuna arintzeko.

Arazoaren dimentsio eta garrantziaz jabetu behar dira botere publikoak, horixe baita
indarkeria sexistari eraginkortasunez aurre egiteko oinarrizko baldintza. Funtsezko
eskubideen urratze bat da, herritarren erdiarengan –zuzenean edo zeharka– eragina
duena;  beraz,  segurtasunaren edo osasun publikoaren  beste  arazo sozial  larrietan
erabiltzen dena bezalako erabakigarritasun batez ekin behar zaio gai horri. Ez dago
inprobisaziorako lekurik, ezta jarduketa sinboliko eta boluntarismoetarako ere.

Mugimendu feministak zenbait proposamen landu ditu, eta alderdi zein erakundeei
eskatzen die haien programetan eta erakunde-lanean sar ditzaten; eta kontsentsuz
eskatzen du hori mugimendu feministak, nahiz eta bere baitan pluraltasun handia,
desberdintasun estrategikoa, dibertsitate taktikoa eta paradigma teoriko desberdinak
biltzen dituen.

ARESOKO UDALAK ERABAKI ETA ADIERAZTEN DU: 

 Indarkeria matxistaren aurkako borroka estatu-auzia dela. 

 Istanbuleko  Hitzarmena  garatu  eta  aplikatu  behar  dela,  bai  eta   CEDAW
konbentzioaren  gomendioak  ere;  halaber,  14/2015  Foru  Legearen  aplikazioa  ere
sendotu behar da, emakumeen eta neskatilen aurkako indarkeria mota guztiak islatuta
egon daitezen. 

 Gizarte osoak, eta bereziki bere erakundeek eta instituzioek, indarkeria matxistak
prebenitzeko eta  desagerrarazteko konpromisoa hartu behar dutela,  baita  indarkeria
jasaten duten emakumeei laguntzeko eta ordaina emateko ere, edozein dela ere haien
egoera administratiboa, eta arreta-prozesuetan biktimizazio multiplean erori gabe. Izan
ere,  honako  hau  da  funtsezko  helburua:  emakumeei  laguntzea  errekuperatzeko,
ahalduntzeko eta erabateko autonomia bilatzeko prozesuan.

 Beharrezkoa  dela  komunikabideen  inplikazioa  tratamendu  egokia  eskaintzeko
emakumeen  eta  neskatilen  aurkako indarkeria  guztien  aurrean,  haien  tratamenduan
sentsazionalismo morbosoa saihestuta, eta hizkuntza eta irudi ez-sexistak erabilita.

  Gure  elkartasuna  jazarritako/eraildako  emakume  eta  neskatilekiko,  muturreneko
indarkeria  sexistaren biktimak izan  direlako,  eta  gure babes  guztia  haiei  eta  haien
familiarrei.

HORREGATIK,

Herritarrak  eta  oso  modu  berezian  neska  eta  mutil  gazteak  GONBIDATZEN
DITUGU  konpromiso  pertsonal  eta  kolektiboak  hartzera  emakumeen  eta  gizonen
arteko  berdintasunaren  alde,  bai  eta  azaroaren  25ean  Emakumearen  kontrako
indarkeria  ezabatzeko  nazioarteko  eguna  dela-eta  eginen  diren  ekitaldietan  modu
aktiboan parte hartzera ere.

8.-   Alkate Ebazpenen berrespena.

Alkateak azken boladan emandako ebazpenen berri ematen du eta zinegotzi guztien

adostasunez, Aresoko udal batzak ERABAKI DU:

8.1.-51/2015-56/2015 Alkate Ebazpenak berrestea.

9.-Eskaera eta galderak.

10.- Denetarik.

Aztertu beharrekoa aztertuta,  22:005 orduak izanda,  Udal bilkurari bukaera ematen
zaio eta hemen nire aurrean dauden jaun-andereek, nirekin, Idazkariarekin Akta sinatu
dute. Ziurtatu egiten dut.

